
SBARQAROR IQTISODIY 

O‘SISHNI EKONOMETRIK 
TADQIQ ETISH

Muminova Maxbuba Abduvafoyevna
Тoshkent davlat iqtisodiyot universiteti dotsenti

Annotatsiya: Ushbu maqolada iqtisodiy o‘sish va uni aniqlovchi omillar o‘rtasidagi bog‘liqliklar, sarf-ishlab chiqish shak-
ldagi bog‘liqliklar, iqtisodiy o‘sish omillari nafaqat ishlab chiqarish natijalaridan oldinda bo‘lishini balki, ishlab chiqarish 
natijalarining sababchisi, ko‘p hollarda iqtisodiy o‘sish omillari moddiy boyliklar ishlab chiqarilishining va xizmat ko‘rsatish-
ning asosiy sababchisi bo‘lishi ko‘rib chiqilgan.

Kalit so‘zlar: iqtisodiy o‘sish, ishlab chiqarish, iqtisodiy o‘sishning bir ko‘rsatkichli konsepsiyasi, milliy daromad, asosiy 
fondlar, ishchi kuchlari, Kobb-Duglas funksiyasi, Solou funksiyasi, ishlab chiqarish funksiyasi.
Abstract: This article examines the connections between economic growth and its determining factors, dependencies in 
the form of inputs and outputs, economic growth factors not only outstrip production results, but are also the cause of 
production results, in many cases economic growth factors are the main reason for the production of material assets and 
the provision of services.

Key words: economic growth, production, single-indicator concept of economic growth, national income, fixed assets, 
labor force, Cobb-Douglas function, Solow function, production function.
Аннотация: В данной статье рассматриваются связи между экономическим ростом и определяющими его факто-
рами, зависимостями в форме затрат-выработки, факторы экономического роста не только опережают резуль-
таты производства, но и являются причиной результатов производства, во многих случаях факторы экономиче-
ского роста являются основной причиной производства материальных ценностей и оказания услуг.

Ключевые слова: экономический рост, производство, одноиндикативная концепция экономического роста, наци-
ональный доход, основные средства, рабочая сила, функция Кобба-Дугласа, функция Солоу, производственная 
функция.

Milliy iqtisodiyotda iqtisodiy rivojlanish qiyin aniqlanadigan jarayon bo‘lganligi sababli, uning mezonlaridan 
biri bo‘lgan iqtisodiy o‘sish ko‘proq tahlil qilinadi. Iqtisodiy o‘sish iqtisodiy rivojlanishning tarkibiy qismi bo‘lib, o‘z 
ifodasini real YaMM (YaIM) hajmining va uning aholi jon boshiga ko‘payishida topadi. Shuni aniq tasavvur qilish 
kerakkki, mahsulotlar va xizmatlar g‘oyat xilma-xil bo‘lganidan ularning yagona moddiy o‘lchami bo‘lmaydi. 
Yagona o‘lcham vazifasini bozor narxi belgilaydi, ya’ni bajarilgan ish, ishlab chiqarilgan mahsulotning hajmi 
shuncha pulga teng deb baholanadi. 

O‘zbekiston Respublikasi Prezidentining 2023-yil 11-sentabrdagi “O‘zbekiston–2030” strategiyasi to‘g‘risi-
da”gi PF-158-son Farmonida: “Barqaror iqtisodiy o‘sish orqali aholi farovonligini ta’minlash” 2030-yilga qadar 
iqtisodiyot hajmini 2 barobar oshirish va “daromadi o‘rtachadan yuqori bo‘lgan davlatlar” qatoriga kirish. Milliy 
iqtisodiyotning eksport salohiyatini kuchaytirish va uning tarkibida qo‘shilgan qiymati yuqori bo‘lgan mahsulotlar 
ulushini keskin oshirishga qaratilgan maqsadlar ustuvor yo‘nalish sifatida belgilab berilgan [1].

■ Yalpi ichki mahsulot hajmini 160 milliard dollarga va aholi jon boshiga daromadlarni 4 ming dollarga 
yetkazish;

■ Makroiqtisodiy barqarorlik hamda iqtisodiy rivojlanishni zarur darajadagi energetika, suv va infratuzilma 
resurslari bilan ta’minlash;

■ Sanoatda ishlab chiqariladigan texnologik mahsulotlar ulushini 25 foizdan 32 foizga yetkazish;

■ Qayta ishlash sanoatida mehnat unumdorligini 2 barobar oshirish;

■ Avtomobilsozlik sohasida raqobat muhitini yaratish va ishlab chiqarish hajmini 1 million donaga yetkazish;

■ Yirik korxonalar tomonidan import o‘rnini bosuvchi mahsulotlarni ishlab chiqarish va hududiy korxonalar 
bilan kooperatsiya aloqalarini kengaytirish, sanoat kooperatsiyasini yo‘lga qo‘ygan korxonalarni faol 
rag‘batlantirish tizimini joriy qilish;

■ Eksport hajmini 2 barobar oshirish va 45 milliard dollarga yetkazish, eksportchi korxonalar sonini 6,5 
mingtadan 15 mingtaga yetkazish.

Iqtisodiy o‘sish va uning omillar o‘rtasidagi o‘zaro bog‘liqlar quyidagi o‘ziga xos xususiyatlarga ega: bog‘liq-
liklar yo‘nalishi, bog‘liqlikning vaqtli xususiyati, ya’ni bir martali yoki ko‘p martali bog‘liqliklari; bog‘liqlik ma’nosi 
sababli yoki birgalikda ishtirok etuvchi.

Iqtisodiy o‘sish va uni aniqlovchi omillar o‘rtasidagi bog‘liqliklar to‘g‘risidagi juda keng tarqalgan nuqtai 
nazar, sarf-ishlab chiqish shakldagi bog‘liqlikni ko‘rib chiqaylik. Odatda bu shakldagi bog‘liqlikka iqtisodiy o‘sish 
bitta ko‘rsatkichga va ko‘p bo‘lmagan omillarga bog‘liqdir degan tushuncha xosdir.

Iqtisodiy o‘sishning bir ko‘rsatkichli konsepsiyasiga asosan ishlab chiqarishning o‘zgarishi iqtisodiy o‘sishni 
tavsiflaydi. Sarfning o‘zgarishi iqtisodiy o‘sish omillarining o‘zgarishi hisoblanadi.

Sarfning o‘zgarishini iqtisodiy o‘sish omili sifatida talqin qilish iqtisodiy o‘sish va uning omillari o‘rtasida bir 
taraflama bog‘liqlik mavjudligini bildiradi. Bunda bog‘liq sarfdan ishlab chiqishga yo‘nalgan bo‘ladi. Bog‘liqning 
bu yo‘nalishi iqtisodiy o‘sish omillari nafaqat ishlab chiqarish natijalaridan oldinda bo‘lishini balki, ishlab chiqa-
rish natijalarining sababchisi va yuzaga keltiruvchisi ekanligini bildiradi. Ko‘p hollarda iqtisodiy o‘sish omillari 
moddiy boyliklar ishlab chiqarilishining va xizmat ko‘rsatishning yuzaga kelishining asosiy sababchisi bo‘ladi[3].

Sarf ishlab chiqarish shakldagi bog‘liqlikning yana bir o‘ziga xos xususiyati iqtisodiy o‘sish natijalari va 
omillarning bir-biridan sifatiy farqi natijasida yuzaga keladi.

Sarfni ishlab chiqarish omili sifatida foydalanish va buning natijasida iqtisodiy o‘sish va uning omillari o‘rta-
sida yuzaga keladigan o‘ziga xos bog‘liqliklar iqtisodiy o‘sish nazariyasi uchun ham, ishlab chiqarish modeli 
uchun ham bir xil bo‘ladi. Ishlab chiqarish modelida sof iqtisodiy tushuncha asosida izohlanadigan ishlab chiqa-
rish jarayoni, ishlab chiqarish omillari va ishlab chiqilgan mahsulot asosiy tushunchalar hisoblanadi. Mahsulot 
ishlab chiqarish va ishlab chiqarish omillari ya’ni ishlab chiqarish omillarini aniq mahsulotga aylantirish jaray-
onini tahlil qilishda, ishlab chiqarish modelining markazini, asosini moddiy-texnik ko‘rsatkichlar tashkil qiladi.

Ishlab chiqarish modeli boshlanishida kichik korxonalarning (korxonalar, zavodlar, fabrikalar) ishlab chiqa-
rish quvvatlarini va samaradorliklarini o‘rgansa, keyinchalik makro iqtisodiy muammolar yuzaga kelganidan 
keyin katta-katta iqtisodiy obyektlar, komplekslarni (iqtisodiy tarmoqlar, hatto butun iqtisodiyot) tahlil qilish vosi-
tasiga aylandi. Makroiqtisodiy o‘sishni aniqlashda ishlab chiqarish modeli qo‘llansa undagi sarf ko‘rsatkichlari 
makroiqtisodiyotdagi usullar bilan aniqlanadi. Chunki, butun iqtisodiyotdagi sarf yoki ishlab chiqarish natijalari 
alohidagi korxonalarning sarfi va ishlab chiqarishi natijalarining yig‘indisidir.

Faqat bitta rasmiy farq mavjud: alohida korxonalar ishlab chiqarishi va omillari o‘rtasidagi bog‘liqlik model-
lari ishlab chiqarish nazariyasi modeli deyiladi, butun iqtisodiyot darajasidagi ishlab chiqarish va omillar o‘rtasi-
dagi bog‘liqlik iqtisodiy rivojlanish (o‘sish) nazariyasi doirasida amalga oshiriladi.

Butun iqtisodiy o‘sish va uning ayrim qismlaridagi bog‘liqliklar quyidagi xossalarga ega bo‘ladi. Birinchidan 
ular bir-birini taqozo qilish xususiyatiga ega; iqtisodiy o‘sish umuman har taraflama o‘sish natijasidir shuning 
uchun ham xo‘jaliklar rivojlanishi butun iqtisodiy o‘sishni belgilaydi. Ikkinchidan bular bir martalik bog‘liqliklardir, 
chunki iqtisodiy o‘sish tomonlari tashqi omillar hisoblanmaydi, demak o‘zlari tarkibiy qism sifatida kiruvchi iqti-
sodiy o‘sishni vaqt bo‘yicha orqada qoldirisha olmaydi. Butun iqtisodiy o‘sish va uning ayrim tomonlari o‘rtasi-
dagi bog‘liqliklarning uchinchi o‘ziga xos xususiyatlari bog‘lanish qonuniyatlarining tariflashidir.

Sabab-oqibat asosiy o‘rin tutadigan qonuniyatlar asosida iqtisodiy o‘sish va uning alohida tomonlari bilan 
bog‘liqliklarni tahlil qilish yaxshi natija bermaydi. Chunki bu qonuniyatlarda sabab-oqibatdan tashqari, vaqt 
bo‘yicha voqealarning ketma-ketligi ham muhim ahaimyatga ega bo‘ladi. Iqtisodiy o‘sish va uning yo‘nalishlari 
o‘rtasidagi bog‘liqliklarni ko‘rsatish uchun bir vaqtda birgalikda bo‘lib o‘tuvchi voqealar qonuniyatlaridan foyda-
lanish ko‘zlangan natijani beradi. 

Tahlil qilinadigan bog‘liqliklarning bir vaqtda va birga yuz berishiga asosiy e’tiborni qaratgan holda, tah-
lilning iqtisodiy o‘sish yo‘nalishlarini, sabab-oqibat asosida emas, balki tuzilmaviy o‘zgartirishlar asosida amalga 
oshiradigan usulidan foydalanish maqsadga muvofiq bo‘ladi.

Tuzilmaviy tahlilda, iqtisodiy o‘sishning yo‘nalishlari aro munosabatlari ham miqdoriy ham sifatiy tarafdan 
tekshiriladi. Bunda iqtisodiy o‘sishning yo‘nalishlari aro munosabatlari rivojlanish darajalarida va bosqichlarida 
saqlanib qolish yoki qolmasligini aniqlashdan iboratdir. Bundan tashqari mavjud munosabatlarni barqarorlasht-
irish, o‘zgarish ahvollarini aniqlash va yo‘nalishlarini iqtisodiy o‘sish tarafiga yo‘naltirilishi lozim.

Iqtisodiy o‘sish va uning omillari o‘rtasidagi bog‘liqliklarning qaysi shakli yaxshi ekanligini iqtisodiy o‘sish 
va uning omillarning iqtisodiy ma’nolariga asoslanib o‘tkazilgan bir va ko‘p tomonlama bog‘liqliklarning qiyosiy 
tahlili beradi. Iqtisodiy o‘sish va uning omillari o‘rtasidagi bog‘liqliklar quyidagicha aniqlanadi. Bir ko‘rsatkichli va 
kam sonli omilli iqtisodiy o‘sish sarf-ishlab chiqarish shakldagi bir taraflama bog‘likda bo‘ladi [2].

bog‘liqliklarning tipik ko‘rinishi hisoblanadi. Bunda mehnat va asosiy fondlar ishlab chiqarishga sarfni bildirsa, 
milliy daromad qilingan sarflarning natijasi sifatida qaraladi. Ammo milliy daromad va mehnat hamda asosiy 
fodlar o‘rtasida esa ko‘p tomonlama bog‘liqliklar mavjud bo‘ladi.

O‘tkazilgan tahlillar shuni ko‘rsatadiki, ma’lum davrlarda milliy daromad mavjud asosiy fondlar miqdorlariga 
bog‘liq bo‘lsa, shu davrda asosiy fondlarning o‘zlari ham milliy daromadning bir qismi hisoblanadi.

Iqtisodiy o‘sish va uning omillari o‘rtasida bir martalik bog‘liqliklar ham mavjudligini taxmin qilinadi. Mas-
alan, shu davrda milliy daromad miqdori mehnat sarfining miqdori va sifati bilan belgilanadi. Ikkinchi tomondan 
mehnat sarfi ham milliy daromaddan alohida amalga oshirilmaydi. Bunda birinchi holda bog‘liqlikning ishlab 
chiqarish va ikkinchi holda esa taqsimot tomoni ta’kidlanadi.

1.1-jadval: Iqtisodiy o‘sish va uning omillari o‘rtasidagi oddiy va murakkab bog‘liqlar shakllarining asosiy 
xususiyatlari

Eng asosiy xususiyatlar
Bog‘liqliklar xususiyatlari

Bir taraflama Ko‘p taraflama
Bog‘liqliklarning asosiy ma’nolari Bir taraflama Ko‘p taraflama
Yo‘naltirilgan bog‘liqliklar Vaqtiga mos kelmaydi Bir vaqtda
Bog‘liqliklarning vaqtli xususiyatlari texnik-iqtisodiy ijtimoiy-iqtisodiy
Bog‘liqliklarning ma’nosi Sabab - oqibat Birga faoliyat ko‘rsatuvchi
Bog‘liqliklarni oddiy ko‘rinishda bera oladimi Ha Yo‘q 

Ko‘p ko‘rsatkichli va ko‘p omilli iqtisodiy o‘sish konsepsiyalari ko‘rilganda, iqtisodiy o‘sish va uning omillari 
o‘rtasidagi bog‘liqlarni sarf-ishlab chiqarish shakldagi bir tomonlama bog‘liqliklar sifatida qarolmaydi. Haqiqatan 
bunda omillar iqtisodiy o‘sishni turli yo‘nalishlarini ifodalaydi, iqtisodiy o‘sish va uning yo‘nalishlari bir vaqtda 
ko‘p yo‘nalishli bo‘lib, birga faoliyat ko‘rsatadi.

Faqat iqtisodiy o‘sish, uning omillari va xususiyatlari o‘rtasidagi bog‘liqliklarni emas, balki ularning yuzaga 
kelish sabablarini ham tahlil qilish talab qiladi. Umuman bir ko‘rsatkichli va kam omilli iqtisodiy o‘sishning oddiy 
iqtisodiy o‘sish konsepsiyasi va ko‘p ko‘rsatkichli va ko‘p omilli iqtisodiy o‘sishni murakkab iqtisodiy o‘sish kon-
sepsiyasi deyiladi.

Iqtisodiy o‘sish va uning omilari o‘rtasida qanday bog‘liqlik mavjudligi bo‘lishi nuqtai nazaridan oddiy 
va murakkab iqtisodiy o‘sish konsepsiyalarining mavjud ikkita farqi alohida ahamiyatga egadir. Birinchi farq 
shundan iboratki oddiy konsepsiyaga asosan iqtisodiy o‘sish va uning omillari har xil substansiyalarda bo‘ladi, 
murakkab konsepsiyada esa bunday emas. Ikkinchi farq shundan iboratki oddiy konsepsiya iqtisodiy o‘sish 
va uning omillari tor texnik-iqtisodiy ko‘rinishdagi tushunchalarni ifodalasa iqtisodiy o‘sish murakkab konsepsi-
yasida iqtisodiy o‘sish va uning omillari ijtimoiy-iqtisodiy hayotning barcha o‘ziga xos tomonlarini qamrab olgan 
tushunchalarni ifodalaydi.

Iqtisodiy o‘sish va uning omillari o‘rtasida bo‘ladigan farqlar sababli oddiy konsepsiya omillari iqtisodiy 
o‘sishdan ilgari yuzaga keluvchi bir taraflama bog‘liqlikni ifodalaydi. Bunda bog‘liqlik tushunchasi faqat iqtisodiy 
ma’noga ega bo‘lganligi sababli bu bog‘liqliklar vaqt davomida bir taraflama va bir-biriga to‘g‘ri kelmaydigan va 
eng muhimi bog‘liqlikning sarf-ishlab chiqarish ko‘rinishidagi texnik shaklini ifodalaydi.

Iqtisodiy o‘sishning murakkab konsepsiyasida omillarning o‘zlari iqtisodiy o‘sishni yo‘nalishlari bo‘lganligi 
sababli ular o‘zaro bog‘langan, bir vaqtda va birga faoliyat ko‘rsatadi. Bu konsepsiyada omillar nafaqat texnik, 
balki ijtimoiy-iqtisodiy bog‘liqliklarni ham ifodalaydi.

Oddiy konsepsiyaning afzalligi shundan iboratki, sarf-ishlab chiqarishning texnik-iqtisodiy bog‘liqliklarining 
modellari uchun modellashning ko‘p tekshirilgan va amalda qo‘llanilgan usuli ishlab chiqarish funksiyalari foy-
dalaniladi.

Yuqoridagi ko‘rsatilgan afzallikdan tashqari oddiy konsepsiya qator kamchiliklarga ham ega. Uning bir-
inchi va eng asosiy kamchiligi u iqtisodiy o‘sish va uning omillari o‘rtasidagi bog‘liqliklarni faqat ishlab chiqa-
rish korxonalari darajasida ko‘rib, butun milliy iqtisodiyot darajasida ko‘rolmaydi. Ular uchun mehnat va asosiy 
fond ishlab chiqarishni tashkil qilish va ma’lum natijalarga erishish shartli hisoblanadi. Bu bog‘liqliklar butun 
iqtisodiyot uchun ayrim xususiy hol sifatida qaraladi. Bir xil sarfda ham, milliy iqtisodiyotning o‘sish darajasi 
taqsimotdagi farqlar sababli har xil bo‘ladi.

Umuman olganda oddiy konsepsiyaning afzalliklar murakkab konsepsiyaning kamchiliklari hisoblanadi. 
Iqtisodiy o‘sishning murakkab konsepsiyasidagi iqtisodiy o‘sish va uning omillari o‘rtasidagi bog‘liqlikni model-
lash ancha murakkab jarayondir. Hozirgi imkoniyatlar va tahlil vositalari faqat bog‘liqlik mavjudligini va uning 
ayrim xususiyatlarini va xossalarini aniqlaydi.

Ammo, murakkab konsepsiya iqtisodiy o‘sishda muhim rol o‘ynaydigan ijtimoiy-iqtisodiy bog‘liqliklarning 
barchasini qamrab oladi va makrodarajadagi bog‘liqliklarni ifodalaydi.

Ishlab chiqarish funksiyalari xo‘jalik faoliyatining ishlab chiqarilgan mahsulotlari hajmi, mehnat va kapital 
sarfi, fondlar qaytimi mehnat unumdorligi kabi ko‘rsatkichlararo bog‘liqliklarni modellash hisoblanadi.

Umumiy holda mahsulot ishlab chiqarish hajmi quyidagi funksiya ko‘rinishida berishimiz mumkin.

)  ,...  ,  ,( 321 nFFFFfN =

bunda:
N – ishlab chiqarilgan mahsulotlar hajmi;

nFFFF   ,...  ,  , 321  – ishlab chiqarishga, ya’ni iqtisodiy o‘sishga ta’sir qiluvchi omillar (mehnat, asosiy 
fondlar, xomashyo va h.k.) 

Shunday qilib ishlab chiqarilgan mahsulotlar hajmi va unga ta’sir qiluvchi omillar o‘rtasidagi bog‘liqliklarni 
ifodalovchi funksiya ya’ni ishlab chiqarish funksiyasini to‘plam korrelyatsiya tenglamasi bilan ifodalash mumkin.

Iqtisodiy matematik modellarni tuzishda iqtisodiy o‘sish (ishlab chiqiladigan mahsulotlar hajmi) va unga 
ta’sir qiladigan omillararo chiziqli bog‘liqlik mavjud deyiladi. Bua tahmin iqtisodiy o‘sish va uning omillararo 
bog‘liqlikning proporsional aniq koeffitsiyenti, ishlab chiqarishga to‘g‘ridan to‘g‘ri sarf koeffitsiyenti bilan belgi-
lanadi. Iqtisodiy o‘sish tahlilida qo‘llaniladigan chiziqli dasturlash modellaridagi ishlab chiqarilgan mahsulotlar 
hajmi va omillar (resurslar) sarfi to‘g‘ri proporsional nisbatda bo‘ladi.

Ishlab chiqarishning chiziqli funksiyalaridan foydalanish amalda qo‘llaniladigan va tuzish oson bo‘lgan 
matematik modellarni tuzish imkonini beradi.

Ammo iqtisodiy o‘sish va uning omillararo faqat chiziqli bog‘liqlik bo‘ladi deyish noto‘g‘ri tushunchadir. 
Haqiqatan iqtisodiy o‘sish, xomashyo va asosiy vositalar sarfiaro chiziqli bog‘liqlik mavjud bo‘lsa, mehnat va 
asosiy fondlar sarfiaro bog‘liqliklar chiziqli ko‘rinishdan murakkabdir. Iqtisodiy o‘sish tahlilining iqtisodiy-matem-
atik modellarini tuzish va yangi usullardan foydalanish o‘sish va uning omillari o‘rtasidagi bog‘liqliklarni chuqurroq 
va aniqroq o‘rganib chiqishni talab etadi.

Ko‘p hollarda iqtisodiy o‘sishning chiziqsiz ko‘rinishi quyidagicha bo‘ladi: 

na
n

aaa FFFFaN ⋅⋅⋅⋅= ... 321

1 320

Bu ishlab chiqarish funksiyasi yordamida har bir omilning iqtisodiy o‘sishga ta’sirini aniqlashimiz mumkin. 
Iqtisodiy o‘sish tezligi ikki xil, o‘sishning absolyut tezligi va o‘sishning nisbiy tezligi ko‘rinishida bo‘ladi. Har ikkala 
o‘sish tezligini alohida-alohida ko‘rib chiqamiz.

Iqtisodiy o‘sishning har bir omili uchun iqtisodiy o‘sishning absolyut o‘sish tezligi o‘sishning chiziqsiz ko‘rin-
ishidan biron bir omil bo‘yicha xususiy hosila olish bilan aniqlanadi. Masalan birinchi omil uchun

na
n

aaa FFFFaa
F
N

⋅⋅⋅⋅⋅=
∂
∂ − ... 321

1 32
1

10
1

Ma’lumki, iqtisodiy o‘sish uning barcha omillariga bog‘liq. Omil bo‘yicha olingan xususiy hosilalar nisbati bu 
omillarning o‘rin almashuvining o‘ziga xos me’yoriy ko‘rsatkichi bo‘ladi.

Iqtisodiy o‘sishning absolyut tezligidan tashqari o‘sishning nisbiy tezligi ham katta iqtisodiy ahamiyatga 
ega. Iqtisodiy o‘sishning nisbiy tezligi o‘sishning biron bir omil sarfi 1% o‘zgarganda ishlab chiqarilgan mahsulot 
qancha foizga o‘zgarishini ko‘rsatuvchi miqdordir.

O‘sishning nisbiy tezligi absolyut tezlikni biron omilning (ishlab chiqarish resursi) bilan ishlab chiqarilgan 
mahsulot nisbatiga ko‘paytirish yo‘li bilan aniqlanadi.

Uning matematik ko‘rini quyidagicha bo‘ladi.

Iqtisodiy o‘sishning nisbiy tezligi ishlab chiqarishning omillar sarflari bo‘yicha elastikligi deyiladi va odatda E 
bilan belgilanadi. Demak har qanday iqtisodiy o‘sish omili (resurs turi) uchun ishlab chiqarishning omillar sarflari 
bo‘yicha elastikligi



545https://yashil-iqtisodiyot-taraqqiyot.uz

YA S H I L  I Q T I S O D I Y O T  VA  TA R A Q Q I Y O T2024-yil, may.  № 5-son.

T
A

R
A

Q
Q

IY
O

T
П
Р
О
Г
Р
Е
С
С

P
R

O
G

R
E

S
S

i
i

i
i a

N
F

F
NE =⋅
∂
∂

=

bo‘ladi [2].
Shunday qilib iqtisodiy o‘sish ko‘rsatkichi sifatida ishlab chiqarilgan mahsulot funksiyasidan foydalanilsa, 

sarflar bo‘yicha elastikligi barcha o‘sish omillari uchun o‘zgarmas qiymatga ega bo‘lib tegishli regressiya koef-
fitsiyentlarga teng bo‘ladi. Boshqacha aytsak, mahsulot hajmining qancha bo‘lishidan qat’iy nazar u – turidagi 
o‘sish omilining (ishlab chiqarish resursining) sarfini 1% ga ko‘paytirish ishlab chiqiladigan mahsulot hajmining 
au% ga ko‘paytiradi.

Iqtisodiy o‘sish tahlilida qo‘llaniladigan ishlab chiqarish funksiyalarining xususiyatlarini aniqlashda umumiy 
elastiklik A ning miqdori bilan belgilanuvchi regressiya koeffitsiyentlari yig‘indisi muhim ahamiyatga ega bo‘ladi.

naaaaA ++++= ...321

Agar iqtisodiy o‘sishning barcha omillari K martaga o‘zgarsa ishlab chiqiladigan mahsulotning miqdori 
quyidagicha bo‘ladi.

bunda A = 1, A > 1 va A < 1 qiymatlarini qabul qilish mumkin. 
Agar A = 1 bo‘lsa, ishlab chiqarish sarfini k martaga ko‘paytirish, ishlab chiqilgan mahsulotlar miqdorlar-

ining ham k marta ko‘payishiga sabab bo‘ladi, demak, iqtisodiy o‘sishning ham shuncha martaga o‘sishiga olib 
keladi.

Agar A > 1 bo‘lsa, ishlab chiqarish sarfining k martaga ko‘payishi ishlab chiqilgan mahsulot miqdorining k 
martadan ko‘proq ko‘payishiga sabab bo‘ladi, iqtisodiy o‘sishning k martadan ortiqroq ko‘payishiga olib keladi.

Agar A < 1 bo‘lishi ishlab chiqarish sarfining k martaga ko‘paytirish ishlab chiqilgan mahsulotning k marta 
ko‘payishini ta’minlaydi, demak iqtisodiy o‘sishning k martadan kamroq miqdorga ko‘payishiga sabab bo‘ladi.

Iqtisodiy o‘sish tahlilida ishlab chiqarishning sarflari bo‘yicha elastikligidan tashqari biron-bir omilning sarfini 
bir-birlikka ko‘paytirganimizda va boshqa omillar o‘zgarishsiz qolganda ishlab chiqilgan mahsulot miqdorining 
o‘zgarishini ko‘rsatuvchi differensiallashgan o‘sish ko‘rsatkichi ham mavjuddir.

Tahlilning ishlab chiqarish omillarining umumiy usuli, barcha omillarning bir vaqtda 1% o‘zgarishi mahsulot 
miqdorining qanchaga o‘zgarishini ko‘rsatuvchi usuldir.

O‘zaro almashuvning elastikliligi omillarning differensiallashgan o‘sishining 1% ga o‘zgarishi bilan belgila-
nadi. Texnik vositalari va ma’nolari bilan bir-biridan farq qiladigan yuqoridagi ishlab chiqarish funksiyalaridan 
uchtasini ko‘rib chiqaylik.

1. Kobb-Duglas (KD) funksiyasi. 
2. Errou-Cheneri, Minxasa va Solou funksiyasi yoki boshqacha aytganda ishlab chiqarish omillarining 

o‘zgarmas elastikligi o‘zaro almashuvi funksiyasi.
3. UChK (Bruno) funksiyasi, ya’ni omillarning ishlab chiqarishga o‘zgarmas miqdorda (darajada) qat-

nashuvchi funksiyasi. 
Ishlab chiqarish funksiyalarini amalda birinchi marta AQSH engil sanoatiga tegishli bo‘lgan statistik ma’lu-

motlar asosida Ch.Kobb va P.Duglas tadqiq qilishib quyidagi ishlab chiqarish funksiyasini taklif qiladilar.

21
0

aa KLaN ⋅=

bunda:
N – ishlab chiqilgan mahsulot miqdori;
 L – ishchi kuchi miqdori;
 K – asosiy kapital.
Tenglama parametrlari boshlanishida a1 + a2 = 1 deb qabul qilinadi. Bu shart bo‘yicha mahsulot ishlab 

chiqarishning ko‘payishi iqtisodiy o‘sish ish kuchining va kapitalning miqdoriy o‘sishi bilan amalga oshadi degan 
xulosaga olib keladi. Umuman bu qandaydir ma’noda iqtisodiy to‘g‘ri, agar ishlab chiqarish korxonalar soni 
ortsa albatta mahsulotlar miqdori ham ortadi.

Ammo chuqur tahlil ishlab chiqarish hajmiga nisbatan omillar sarfi neytral munosabatda bo‘lmasligini 
ta’kidladi. Ayrim tarmoqlarda (energetika, metallurgiya) korxonalar o‘lchamining kattalashuvi, mehnat va kap-
ital sarfini ko‘payish yaxshi samara bersa, boshqa ko‘p ishlab chiqarish tarmoqlarida (qishloq xo‘jaligi, savdo, 

engil sanoat) mehnat va kapital sarfining kengayishi ma’lum chegaralardan so‘ng samaradorlikning pasayib 
ketishiga sabab bo‘ladi. Agar ishlab chiqarish funksiyalari parametrlarini aniqlashda a1 + a2 = 1 sharti qo‘yilsa 
natijasida tarmoq va tarmoqlar guruhlari ishla chiqarishlari kengayishining samaradorligini ko‘rsatuvchi elas-
tiklik koeffitsiyentiga ega bo‘linadi, agar a1 + a2 > 1 bo‘lsa, samaradorlik bor, o‘suvchi, agar a1 + a2 < 1 bo‘lsa, 
ishlab chiqarish korxonalari hajmining o‘sishi samaradorlikning pasayishiga sabab bo‘ladi.

Iqtisodiy o‘sishda ishlab chiqarish resurslari hajmini ko‘paytirish bilan bir qatorda texnika va texnologiyani 
takomillashtirish, ishchilar malakasini oshirish, ishlab chiqarishni to‘g‘ri tashkil qilish va boshqarish shu kabi 
omillarning ham ahamiyati katta bo‘ladi.

Texnik taraqqiyotlar ishlab chiqarish funksiyalarida vaqt davomida ishlab chiqarishning o‘sishi tendensi-
yalari shakllarida beriladi. Shularni hisobga olgan Kobb-Duglas ishlab chiqarish funksiyasi quyidagi ko‘rinishni 
oladi:

taa eKLaN λ⋅⋅= 11
0

teλ  texnik progress bilan bog‘liq ishlab chiqarishning vaqt davomida o‘sish tendensiyasi. 
Tahlilning yanada chuqurroq amalga oshirilishi texnik taraqqiyotning moddiylashgan tarafini, mehnat va 

fondlari sifati yaxshilanganligi va ularning L, K larning miqdorlariga ta’sirini aniqlashga imkon beradi. Ishlab 
chiqarishning vaqt davomida o‘sish tendensiyasi esa ishlab chiqarishni tashkil qilish va boshqarish samadorligi 
bilan belgilanadi.

Makrodarajadagi ishlab chiqarish funksiyalariga mehnat va kaptal bilan bir qatorda tabiiy resurslardan 
foyddalanish ham kiradi. 

Ishlab chiqarish omillarining o‘zgarmas elastikli o‘zaro almashinish (UEU) funksiyasi

[ ] PPP KIaN
1

0 )1( −−− −+= δδ

bunda δ – ishlab chiqarish hajmini ko‘paytirishda mehnat va kapital omillarining qatnashish nisbatining 
parametri;

 P - o‘rin almashish elastikligiga bog‘liq bo‘lgan o‘zaro almashuvning parametri;
 a0 – proporsionallik koeffitsiyenti.
Boshqa funksiyalarga qaraganda UEU funksiyasida ilmiy-texnik taraqqiyotlari natijalari kengroq hisobga 

olinadi.

[ ] P
h

PPt KheaN −−− −+= )1(0 δδλ

bu yerda h – ishlab chiqarish omillaridan olinadigan umumiy foyda.
UDQ ishlab chiqarish funksiyasida omillarning ma’lum doiralarida funksiyasida parametrlari ma’nolari 

Kobb-Duglas funksiyasidagi parametrlar ma’nolariga to‘g‘ri keladi.

KD funksiyasiga kirmaydigan m - nomuvozanatlik parametri bo‘lib, uning qiymati mehnat va kapital “bozo-
ri”dagi muvozanatsizlik ko‘lamini, ya’ni mehnat va kapitalga bo‘lgan talab farqini ifodalaydi.

Bruno UDQni uch variantini ishlab chiqqan. Barcha variantlar mehnatning o‘rtacha unumdorligi ish haqi 
bilan chiziqli bog‘liqda bo‘lishini ta’kidlaydi va matematik quyidagicha beradi:

UDQning birinchi variantda mehnatning differensiallashgan unumdorligi va asosiy fondlarning unumdorligi 
ishlab chiqarishning bir omillarining bahosi bilan belgilanadi va funksiya quyidagi ko‘rinishni oladi:

bunda 

UDQning ikkinchi variantda kapital bozorida muvozanat yo‘q, asosiy fondlarning differensiallashgan “unum-
dorligi” unga quyilgan stavkalar foiziga to‘g‘ri kelmaydiga va funksiya quyidagi matematik ko‘rinishda bo‘ladi:



547https://yashil-iqtisodiyot-taraqqiyot.uz

YA S H I L  I Q T I S O D I Y O T  VA  TA R A Q Q I Y O T2024-yil, may.  № 5-son.

T
A

R
A

Q
Q

IY
O

T
П
Р
О
Г
Р
Е
С
С

P
R

O
G

R
E

S
SUDQning uchinchi varianti bo‘yicha mehnat bozorida ham kapital bozorida ham muvozanat bo‘lmaydi.

Bundan tashqari  deyiladi va funksiya

ko‘rinishni oladi [7].
Misol. Korxonaning ishlab chiqarish funksiyasi quyidagi ko‘rinishga ega:

5,05,0 KLN ⋅=

Faraz qilaylik, kuniga 4 soat mehnat (L = 4) va 4 soat mashina ishi (K = 4) sarflanadi. Bunda:
1) ishlab chiqarilgan mahsulotlarning maksimal soni;
2) o‘rtacha mehnat mahsuli;
3) aytaylik kotxona ikkala omilning xarajatlarini ikki baravar oshirdi. Ishlab chiqarish qanday bo‘ladi?
Yechish:
1) Mahsulotning maksimal miqdori ikkala ishlab chiqarish omilidan maksimal darajada foydalanish bilan 

erishiladi:

444 5,05,0
max =⋅=N

2) o‘rtacha mehnat mahsuli:

1
4
4
===

L
NATL

3) aytaylik kotxona ikkala omilning xarajatlarini ikki baravar oshirdi. U holda ishlab chiqarish hajmi quy-
idagicha bo‘ladi:

888 5,05,0
max =⋅=N

demak, u ham ikki baravar ortadi. Bu ishlab chiqarish miqyosiga qaytish birligidir-ishlab chiqarish ishlatilgan 
resurslar miqdori oshgani bilan bir xil miqdorda o‘sadi.

Shunday qilib, iqtisodiy o‘sish nazariyasi ma’no jihatidan ishlab chiqarish nazariyasi bilan chambarchas 
bog‘langandir. Bu bog‘liq faqat iqtisodiy o‘sish omillari va ishlab chiqarish omillarining bir xilligida ko‘rinmasdan, 
balki ishlab chiqarish nazariyasi mo‘ljal qilgan iqtisodiy rivojlanishning barcha bog‘liqliklarida namoyon bo‘ladi. 
Masalan, ishlab chiqarish nazariyasidagi, ishlab chiqarishda qatnashadigan omillarni baholash shartlari iqti-
sodiy o‘sish nazariyasida ham o‘z kuchini saqlab qoladi.

Foydalanilgan adabiyot ro‘yxati:
1. O‘zbekiston Respublikasi Prezidentining 2023-yil 11-sentabrdagi “O‘zbekiston–2030” strategiyasi to‘g‘risida”gi 

PF-158-son Farmoni. lex.uz›uz/docs/-6600413
2. Muminova M.A. Ekonometrika: O‘quv qo‘llanma.–T.: “Iqtisod-Moliya”, 2022.
3. D.Rasulev, Sh.Nurullayeva, N.Ro‘zmetova, Ekonometrika asoslari: O‘quv qo‘llanma. –T.: “Iqtisodiyot”, 2019, –278 b.
4. Habibullayev I.H, UtanovB. Ekonometrika asoslari: Oʻquv qoʻllanma. –T.: “Iqtisod-Moliya”, 2018, 172 b.
5. Habibullayev I. Ekonometrika: Darslik. –T.: “Iqtisod-Moliya”, 2020, 240 b.
6. Елисеева И.И., Куришева С.В. и др. Эконометрика: Учебник. –М.: Издательство Юрайт, 2018. –288 с.
7. Muminova Makhbuba Abduvafoyevna. (2022). Mодели корреляционно-регрессионного анализа социально-

экономических процессов. международный журнал социальных наук и междисциплинарных исследований issn: 
2277-3630 импакт-фактор: 7.429, 11(11), 441-451. извлечено из https://www.gejournal.net/index.php/ijssir/article/
view/1227 

8. Mullabayev Baxtiyarjon Bulturbayevich, Muminova Makhbuba Abduvafoyevna. “Development of methodology for man-
aging the activities of vertically integrated industrial enterprises”. International journal of research in commerce, it, 
engineering and social sciences issn: 2349-7793 impact factor: 6.876., volume: 16 issue: 06 in june 2022.

9. Mullabayev Baxtiyarjon Bulturbayevich, Muminova Makhbuba Abduvafoyevna. Improvement Of Modern Energy Indus-
tries In The Conditions Of Digital Economy // Asia Pacific Journal Of Marketing & Management Review ISSN: 2319-
2836 IMPACT FACTOR: 7.603 Vol 12, Issue 05, 2023



T
A

R
A

Q
Q

IY
O

T
П
Р
О
Г
Р
Е
С
С

P
R

O
G

R
E

S
S

266 https://yashil-iqtisodiyot-taraqqiyot.uz

YA S H I L  I Q T I S O D I Y O T  VA  TA R A Q Q I Y O T 2024-yil, may.  № 5-son.

J u r n a l n i n g  i l m i y l i g i:
““Yashil” iqtisodiyot va 

taraqqiyot” jurnali
O‘zbekiston Respublikasi

Oliy ta’lim, fan va innovatsiyalar 
vazirligi huzuridagi Oliy 
attestatsiya komissiyasi 

rayosatining
2023-yil 1-apreldagi 336/3-
sonli qarori bilan ro‘yxatdan 

o‘tkazilgan.

Manzilimiz: Toshkent shahar, Mirzo Ulug‘bek tumani 
Kumushkon ko‘chasi, 26-uy. 

Jurnal sayti: https://yashil-iqtisodiyot-taraqqiyot.uz

2024. № 5

Ingliz tili muharriri: Feruz Hakimov
Musahhih: Xondamir Ismoilov 
Sahifalovchi va dizayner: Iskandar Islomov

 © Materiallar ko‘chirib bosilganda ““Yashil” iqtisodiyot va taraqqiyot” jurnali manba sifatida 
ko‘rsatilishi shart. Jurnalda bosilgan material va reklamalardagi dalillarning aniqligiga mualliflar 

ma’sul. Tahririyat fikri har vaqt ham mualliflar fikriga mos kelamasligi mumkin. Tahririyatga 
yuborilgan materiallar qaytarilmaydi.

Jurnalga istalgan payt quyidagi rekvizitlar orqali obuna bo‘lishingiz mumkin. Obuna bo‘lgach, 
@iqtisodiyot_77 telegram sahifamizga to‘lov haqidagi ma’lumotni skrinshot yoki foto shaklida 
jo‘natishingizni so‘raymiz. Shu asosda har oygi jurnal yangi sonini manzilingizga jo‘natamiz.

Mazkur jurnalda maqolalar chop etish uchun quyidagi havolalarga
maqola, reklama, hikoya va boshqa ijodiy materiallar yuborishingiz mumkin. 

Materiallar va reklamalar pullik asosda chop etiladi. 
El.Pochta: sq143235@gmail.com

Bot: @iqtisodiyot_77
Tel.: 93 718 40 07

““Yashil” iqtisodiyot va taraqqiyot” jurnali 03.11.2022-yildan 
O‘zbekiston Respublikasi Prezidenti Adminstratsiyasi huzuridagi

Axborot va ommaviy kommunikatsiyalar agentligi tomonidan
№566955 reyestr raqami tartibi bo‘yicha ro‘yxatdan o‘tkazilgan.

Litsenziya raqami: №046523. PNFL:  30407832680027


